
Didaktikaria: Lurdes Isart

Nolakoa litzateke zure 
lantoki ideala?

Askorentzat ametsa da Google 
moduko enpresa erraldoi batean lan 
egitea. Baina nolakoa ote da bertan 
lan egitea? Enpresa horretan lan 
egiten duen gazte baten 
testigantzatik abiatuta, ariketa hauek 
proposatzen dizkizugu:
- Audioa entzun ondoren, galderei 
erantzun.
- Binaka galderei erantzun eta zure 
lantoki idealari buruz hitz egin, eta 
partekatu erantzunak taldekoekin.  

Zer da Googlen lan egitea?

Garazi Ibarrolaza gazte bermeotarrak Googlen egiten du lan. Audio honetan 
kontatuko digu zer nolako esperientzia den enpresa erraldoi horretan lan 
egitea. Audioa entzun ondoren, erantzun beheko galderei zeure hitzekin.

1.   Garazirentzat Google lanerako toki ideala da? Zer arrazoi ematen ditu? Aipatu gutxienez hiru

 

  

2.  Zertan egiten du lan Garazik Google enpresan?

 

  

3. Nola iritsi zen Garazi Googlen lan egitera?

 

 

4.  Zer dio Garazik Googlei buruz zituen aurreikuspenen inguruan? Berak uste zuen bezalakoa da Google?

 

https://labur.eus/xdRyx

Honelako lantokia nahiko zenuke?
Garazik Googlen lan egitearen zenbait 
berezitasun azaldu dizkigu. Eta zuk lantokian zer 
baloratzen duzu gehien? Horretaz hitz egiteko, 
jarri binaka eta erantzun beheko galderei. 
Komentatu talde osoaren aurrean lagunarekin 
eztabaidatutakoa. Zertan zatozte bat?

- Garazik Google-i buruz adierazi duenetik zerk 
erakarri zaitu gehien?

- Googlen edo antzeko enpresan lan egiteak 
zer desabantaila edo abantaila izan ditzake? 

- Zure lantoki idealak Google enpresaren antzik 
izango luke? Deskribatu labur-labur lagunari. 

- Nire gustuko 
lantokia 
koloretsua eta 
espaziotsua 
izango litzateke.

- Ba niretzat 
garrantzitsua 
(izango) litzateke 
langileen artean 
giro ona izatea.

- Nik asko baloratuko 
nuke langileek bertan 
aukera izatea kirola 

egiteko, Googlen bezala.

https://labur.eus/xdRyx
http://www.ikasbil.eus/
https://labur.eus/xdRyx

Erantzun-eredua
1.   Garazirentzat Google lanerako toki ideala da? Zer arrazoi ematen ditu? Aipatu gutxienez hiru

Alde batetik, langileak ondo baloratuak daude, eta gainera, aukera dute enpresako gune desberdinetan lan 
egiteko, eta bestetik, bertan langileen sormena asko bultzatzen da.

2.  Zertan egiten du lan Garazik Google enpresan? 

Kontsumo handiko bezero globalei bisibilitate gehiago ematen laguntzen die: nola posizionatu Googlen gehiago 
agertzeko, sarean ondo kokatzeko zer eratako estrategiak erabili…

3. Nola iritsi zen Garazi Googlen lan egitera?

Bartzelonan, Googleko kanpaina batean, enpresa horretako talde batekin ari zen lanean, modako enpresa batean 
eta une horretan sortu zitzaion bertan lan egiteko aukera.

4.  Zer dio Garazik Googlei buruz zituen aurreikuspenen inguruan? Berak uste zuen bezalakoa da 
Google?

Bai, berak uste baino hobea da. Googlek aukera asko eman dizkio. Alde batetik, mundu guztiko jendea 
ezagutzeko aukera eman dio, eta bestetik, enpresatik aparte, GKE desberdinetan parte hartzeko aukera izan du.

Transkripzioa
LANDER EIZAGIRRE.- Arrantzarako sare batzuek egiten duten moduan, Amaia, interneti buruz ere esaten da, parean aurkitzen duen dena 
arrantzatzen duela, ezer ez dagoela salbu sare horietan.

AMAIA ARTETXE.- Bai. Eta horregatik gogortu dira azkenaldian, dakigunez, ur handi horietako legeak. Beraien esku jartzen ditugun non gure 
datuak ahalik eta babestuen egon daitezen.

LANDER EIZAGIRRE.- Ondo baino hobeto ezagutzen ditu araudi horiek Garazi Ibarrolazak. Garazi bermeotarra da, 29 urte ditu, eta duela hiru 
urte eta erditik Googlen egiten du lan.

AMAIA ARTETXE.- Kaixo, Garazi zer moduz zaude?

GARAZI IBARROLAZA.- Ondo. Elegante hemen egotearren.

AMAIA ARTETXE.- Beti jartzen da eredu bezala, langileentzako lan egiteko lekurik idealena dela. Horrela da, Garazi?

GARAZI IBARROLAZA.- Bai. Egi(x)a esan bai: ezin gara, ezin gara kexa. Bai. Bai. Oso ondo dago. Pilo bat langile, oso ondo, oso ondo dagoz 
(daude) balora(t)uta, eta hori azken batean asko esker(tu)tzen da, ba joatea pozik lanera, edukitzea holako… zerbitzuak, ezta?, aparte, zure 
karrera profesionaletik aparte, pertsonalmente (pertsonalki) gauzak errez(tu)t(z)en dauen (errazten duen) aukera edukitzea, ba hori, hori 
eskur(tu)tzen da.

Asko bultza(tu)tzen dena da hori, kreatibitatea, ezta?, eta ez beti egotea zeure, zeure mahai finko batean, ezta? Ahal izatea eduki hori, 
auker(e)a, enpresako zona desberdinetan egitea, egitea lan, ba segun ba daukazun lanaren arabera,ezta? Eta orduan dena da ba hori, nahiko 
kreatiboa (sortzailea), kolore asko. Formatu esaten den legez formatu desberdinetako guneak.

AMAIA ARTETXE.- Eta Google Singapur-en zuk orain zer egiten duzu? Zeintzuk dira zure funtzioak, Garazi?

GARAZI IBARROLAZA. Bai. Ba nik gaur egun egiten dot (dut) lan kontsumo handiko kliente globalakaz (bezero globalekin), eta euren 
estrategia, estrategia publizitarioa esaten den legez (bezala) ba Googlen ba lagundu, ba zelan, ba zelan posizionatu (kokatu) Googlen, ze 
eratako estrategiak egin…

AMAIA ARTETXE.- Eta zuk apur bat Googlen bitartez enpresa horri bisibilitatea (agerikotasuna) edo, edo publizitatea edo esan duzu sarean 
ondo kokatzeko estrategiak eskaintzen dizkiezu, ez?

GARAZI IBARROLAZA.- Bai. Bai. Hori da, ezta? Azkenean be (ere) bai euren, egiten daben (duten) inbertsi(ñ)oa Googlen ba ondo, ba era 
egoki batean, ezta?

AMAIA ARTETXE.- Nola heldu zinen Google bezalako konpainia erraldoi horretara?

GARAZI IBARROLAZA. Ba bai. Ni egon nintzen Bartzelonan, egon nintzen lanean modako enpresa batean. Ba hain zuzen bere (ere) Googleko 
kanpainak egiten, ezta?, kliente, kliente (bezero) horrentzat., hor, momentuan neure enpresa zena. Eta Googleko talde bategaz (batekin) egiten 
neban (nuen) lan, eta egun batean aukera, aukera bat agertu zan (zen), eta hola(n), hasi naiz bertan.

AMAIA ARTETXE.- Eta imajinatzen dut zuretzako, beno ez dakit, baina nik kanpotik ikusita izango zela hola, beno, enpresa top (super) batean 
hastea, ez?

GARAZI IBARROLAZA. Bai, bai: poz, poztasuna handia izan zan (zen). Bai.

AMAIA ARTETXE.- Eta poztasun horri eusten diozu? Zure aurreikuspenak bete dira? Google uste zenuena bezalakoa da?

GARAZI IBARROLAZA. Bai. Eta bueno, esango nuke hobeagoa be (ere) bai, ezta?, zentzu askotan, ze bueno, gauza asko dagoz (daude) ba 
kanpotik ez dakizuzenak (dakizkizunak) ezta, baina gero ba barruan ikusten dituzun gauzak, ez bakarrik enpresan, ba beraren negozio aldetik, 
baizik eta, ba bueno, gero Googlek emoten deutsuzen (ematen dizkizun) aukera asko, ezta? ba pila bat pertsona ezagu(tu)tzea mundu 
guztikoa, ba ONG (GKE) desberdinetan bere (ere) bai har(tu)tzea parte… Orduan, ba gero dagoz (daude) beste arlo batzuk ez dirazenak 
(direnak) ehuneko ehun enpreseagaz (enpresarekin) zerikusia daukienak (daukatenak) baina bueno, aukera asko ematen dituenak be (ere) bai 
apurtxo bat munduagatik [mundutik] edo ba egiteko gauze(a)k. 

http://www.ikasbil.eus/

